
Ordunteko
Mendien kudeaketa
jasangarria

Sarritan, gizartea ez da gai
izaten ekosistemetako ondasun
eta zerbitzuak estimatzeko,
gutxienez desagertuta ez
dauden arte. Alde horretatik,
ingurune naturalen funtzio
ekosistemikoak berreskuratzera
eta babestera zuzendutako
inbertsioak onuragarriak dira,
berez, pertsona guztien
ongizaterako.



Proiektuaren helburua

Ordunte BGLeko habitat eta Ordunte BGL
espezieen kontserbazio
egoera lehengoratzea eta

Ordunte deritzan Batasunerako

Garrantzizko Lekua, Bizkaiko

mantentzea, eskualdeko behar mendebaldeko muturrean dago,
sozioekonomikoei erantzunez, Karrantza eta Artzentales
bertako baliabideen udalerrietan.

aprobetxamendu jasangarriaren
bitartez.

Eskualdeko garapen sozial eta ekonomikoari eta ingurumen-
garapenari begira bultzatuko diren alderdiak hauexek izango
dira: Zalamako zohikaztegia lehengoratzea —habitat berezi
eta bakarra baita-; abeltzaintzarako jarraibideak, Saldueroko
larreen erabilera jasangarriari begira; pagadiak, ameztiak eta
haltzadiak berreskuratzea; lekuaren balioa nabarmentzea;
eta mendi horien erabilera publikoa bultzatzea.

Zalamako zohikaztegia

Ordunteko Mendien ezaugarri nagusia da bertan dagoela
EAEko estaltze motako zohikaztegi aktibo bakarra.
Beraren neurria 3 hektarea ingurukoa soilik izan arren,
Europako habitat arraroenetako bat dela kontsideratzen
da, eta baita mehatxu handiena pairatzen dutenetako
bat ere.

Eremu horretan dago EAEko Eriophorum vaginatum flora
espeziearen populazio bakarra, eta espezie hori “arriskuan”
dagoen flora espezieen artean dago katalogatuta.

Zohikaztegi horrek izan dezakeen arrisku handiena da
ezponda handien irekiera, 80eko hamarkadaren amaieran
gertatutako sute handi baten ondorioz, zeren ezponda
horiek ur eta zohikatzaren galera sortzen baitute etengabe.
Bizkaiko Foru Aldundiak zenbait ekintza abiatu ditu
haizearen eta euriaren ondorio hondagarriak eragozteko.

Saldueroko padurak-esfagnalak

Etengabe basaz eta putzuz beteta egoten diren eremuak
dira, tamaina desberdinekoak; Ordunteren kasuan, lurpetik
ateratzen den uraz elikatzen dira.

Ordunte BGLen, padurak-esfagnalak orban txikietan
sakabanatzen dira; guztira 30 hektarea baino apur bat
gehiago dute, eta batez ere gailurrean eta aldapa handiko
aldeetan banatzen dira, betiere ur-korrontea —agerikoa
edo ezkutuagoa- duten tokietan.

Ordunteko basoak: pagadiak, ameztiak eta
haltzadiak

Pagadi azidofiloak: magal guztietatik banatzen dira, eta
BGLeko azaleraren ia % 20 okupatzen dute. Baso itxiak
dira, eta bertan zuhaitz-motzen eta ikaztegien adibideak
ikusten dira oraindik ere, baso horietan egiten zen
aprobetxamenduen lekukotasuna emanez.

Haltzadiak: 30 hektarea haltzadi kontserbatzen dira
oraindik ere; ondo garatuta daude, eta bertan Europar
Batasunaren intereseko iratze paleotropikalen populazio
batzuk aurkezten dira.

Ameztiak: Ordunten, Bizkaiko gainerako lekuetan bezala,
ameztietako zuhaitz-mozketaren, artzaintzaren eta
etengabeko suaren egoera orokorraren eraginez, baso
horiek ezin dira behar den bezala garatu, eta, hortaz,
kontserbazio egoera desegokia duten masa itxi eta
homogeneoak sortzen dira bertan.

Beste bitxikeria batzuk: Woodwardia radicans
etaTrichomanes speciosum

Biak iratze subtropikalak dira, banaketa makaronesiar eta
atlantikoa dutenak. EAEn eta Nafarroan, Europako iratze
bitxi hauen populazio onenetako batzuk daude. Espezie
hauek ingurune silizeoetako erreketako hutsarteak
aukeratzen dituzte aterpe gisa, eremu 0so babestu eta
hezeetan, 500 metroko altitudeen azpitik.

Haien populazioak oso txikiak izaten dira, eta mehatxupean
daude habitataren aldaketengatik, askotan baso-erabilera
intentsiboak okupatzen baititu.

EKINTZAK
- Zalamako Zohikaztegia
lehengoratzea eta egonkortzea.

« Abeltzaintzako Lanetarako Plana
Salduero-Pozonegron, paduren eta
esfagnalen berreskurapen eta
kontserbaziorako.

« Pinudi eta eukalipto-basoen ordez landaretza
naturala jartzea. Pagadi, amezti eta haltzadiak
lehengoratzea.

» Woodwardia radicans eta Trichomanes speciosum
espezieen populazioak aurkitzea eta babestea.

- Pefalargako bidexidorra atontzea.
- Argazki-erakusketa.

« Abeltzainengana zuzendutako tailerra eta tokiko
biztanlerientzako dibulgaziozko hitzaldiak.

- Jardunaldi teknikoak.

- Lan-sareak: zohikaztegien eta habitat higroturbosoen
inguruan, eta baso-kudeaketa jasangarriaren inguruan.

Espero diren emaitzak

» Zalamako Zohikaztegia, padurak-esfagnalak eta baso
naturalak berreskuratzea.

- Larreen kontserbazioarekin bateragarriak diren
Abeltzaintzako Jardunbide Egokiak ezartzea.

- Gizartea kontzientziatzea Ordunte BGLen eta Natura
2000 Sarearen balio naturalen inguruan.

Suspertu beharreko landaketa emankorrak

